
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Мамажонова Одинахон Алишер қизи 

Худойназаров Фахритдин Хаитович 
КИЧИК БИЗНЕС ВА ХУСУСИЙ ТАДБИРКОРЛИК ФАОЛИЯТИДА РАҚАМЛИ 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

KIYIM KECHAK NOMLARI TILNING BOYISH MANBAI SIFATIDA 

 
Annotatsiya. Ushbu maqolada jahon tilshunosligi va milliy tilshunosligimizda kiyim kechak nomlarining 

o‘zaro tasnifi. Shuningdek, liboslarning etnik va o‘zaro ta’siri, terminlar bilan bog‘liq yangilanishlar, yangi shakli 
va xususiyatlari haqida ma’lumot berib o‘tilgan. Kiyim kechak nomlarining tajriba-sinov ishlari natijalari kiyim 
kechak nomlarining rivojlanishi, yangi mahsulotlar va ularni rivojlantirishda, foydalanuvchilar talablarini 
qondirishda, moda sanoatida yangiliklar yaratishda va iqtisodiy yo‘nalishlarni belgilashda juda muhimdir. Bu 
natijalar kiyim-kechak nomlarining tilshunoslikda va terminlarni yaratishda va rivojlanishda katta ahamiyatga 
ega.  

Kalit so‘zlar: Kiyim-kechak, moda, kommunikatsiya, aloqa, qadriyat, etnik, madaniy, rasmiy, norasmiy, 
kasbiylik. 

CLOTHES NAMES AS A SOURCE OF LANGUAGE ENRICHMENT 
 

Abstract. This article provides a cross-classification of clothing names in world linguistics and our national 
linguistics. It also provides information on ethnic and cross-cultural influences, terminological updates, new forms 
and features. The results of experimental work on clothing names are of great importance in the development of 
clothing names, new products and their development, satisfying user requests, creating innovations in fashion 
industry, and determining economic directions. These results have great implications in linguistics and in the 
creation and development of naming clothing terms. 

Key words: Clothing, fashion, communication, relationship, value, ethnic, cultural, formal, informal, 
professional. 

НАЗВАНИЯ ОДЕЖДЫ КАК ИСТОЧНИК ОБОГАЩЕНИЯ ЯЗЫКА 
 

Аннотация. В данной статье проводится перекрестная классификация названий одежды в мировом 
языкознании и нашем национальном языкознании. Он также предоставляет информацию об этнических 
и межкультурных влияниях, терминологических обновлениях, новых формах и особенностях. Результаты 
экспериментальной работы по названиям одежды имеют большое значение при разработке названий 
одежды, новых продуктов и их разработке, удовлетворении запросов пользователей, создании инноваций 
в индустрии моды, определении экономических направлений. Эти результаты имеют большое значение 
в лингвистике, а также в создании и развитии терминов названий одежды. 

Kirish. Soʻzning xususiyati, strukturasi, maʼno doirasi keng va xilma-xildir. Biror ishlab 

chiqarish tarmogʻining terminlarini lingvistik tomonidan tahlil etishga kirishuvchi har bir 

tadqiqotchi soʻz qachon va qanday sharoitda terminlashadi degan savolga javob olgan 

boʻlsagina olib borilayotgan tadqiqot ishi bir muncha oʻz oldiga qoʻygan maqsadiga erisha oladi. 

Tilshunoslikka oid adabiyotlarda soʻzning taʼrifi ancha keng yoritilgan. Tilshunoslikda termin 

va terminologiya boʻyicha aniq bir taʼrif va xulosalarga kelish uchun hali chuqur kuzatishlar 

oʻtkazish va qoʻshimcha faktlar toʻplash zarur. Jamiyat taraqqiyoti, siyosiy tizim, ijtimoiy-

iqtisodiy munosabatlar majmui, milliy qadriyatlar mazmuni, modda olamidagi оʼzgarishlar, 

ayniqsa, kiyim-kechak nomi bilan bogʻliq yangilanishlar, yangi shakl va usullari haqida 

chuqurroq оʼylashni talab etmoqda. Yangi davlat va jamiyatning mustahkam poydevori qurildi. 

Sоʼnggi yillarda muhtaram Prezidentimiz boshchiligida milliy оʼzlikni anglashga, mustaqil 

fikrlash salohiyatiga ega tafakkuri teran yoshlarni tarbiyalashga jiddiy ahamiyat qaratilmoqda. 

Biz tanlagan yоʼl — rivojlangan davlatlar tajribasini milliy mentalitetga moslab erkin jamiyatni 

barpo etishga erishish hamda komil insonni yetishtirish. Bugungi globallashuv sharoitida, 

shiddatli davrda kiyim kechaklar biz uchun har qachongidan muhimdir. “Kiyim kechak 

nomlari” deyilganda kiyim uskunalari, turli xil shakl va modellar boʻyicha nomlarni oʻz ichiga 

oladi. Bu nomlar koʻp qatorda amaliyotda ishlatiladi va ular modani, materialni, dizaynni, 

rangni, va boshqa xususiyatlarini aks ettiradi. Kiyim-kechak nomlari, modadagi soʻnggi 

tendensiyalarga mos kelishi uchun, bugungi globallashuv jarayonda har qanday kiyimning 

qulayligi, rangi hamda foydalanish maqsadi kabi xususiyatlari hisobga olinishi shart. Masalan, 

yoshlar tomonidan bugungi kunda maʼqul koʻrilayotgan va koʻp tanlovga ega “denim jeans” jinsi 

matosidan tayyorlangan shimlar “Jeans” soʻzi aslida Italiyaning Genuya shahridan kelib chiqqan 

boʻlib, u “fustian” deb ataladigan dumaloq matodan shimlar ishlab chiqarish bilan mashhur edi. 

Shimlar “jene fustian” nomi bilan mashhur boʻlib, oxir-oqibat shunchaki “Jeans — jinsi” boʻlib 

qoldi. Dastlab XVII asrda foydalanilgan bu ikonik buyum hali ham oʻzining qiymatini 

yoʻqotmagan oddiy ishchilar uchun tikilgan “jeans” hozirda barcha uchun birdek isteʼmolda 

buning asosiy sababi uning matosining chidamliligi va tikilish uslubining qulayligidir. Kiyim 

kechaklar boshqa kiyimlar bilan farqlanadigan koʻplab funksional xususiyatlarga ega har 

qanday libos dastlab boshqa maqsadlarda hozirgi kunda esa mutlaqo boshqa koʻrinishda 

foydalanilishi mumkin. Kiyim kechaklar va ularning nomlarini xususiyatlarini va foydalanish 

doirasini ifodalaydigan soʻz birikmalari va soʻzlararo bogʻlanishlar uslubiy oʻziga xoslikka ega. 

Ular tasavvurda, materiallarda va isteʼmol qulayligida namoyish etilgan rivojlanishlarga koʻra 

oʻzgaradi. Shu jihatdan kiyim-kechak nomlari turli xususiyatlarga ega. Kiyim va ularning 

nomlari liboslardagi oʻzgarishlarga mos ravishda rivojlanadi. Kiyim kechaklar soʻnggi 

tendensiyalarga asoslanadi va yangi modellar, uslublar va tasavvurlar kiyim sanoatida paydo 

boʻladi. Bu esa, kiyim nomlari va ularning nomlarida ham oʻzgarishlarga va yangi soʻzlararo 

bogʻlanishlarga olib keladi. Kiyim-kechaklar oʻzbek milliy kiyimlari, dunyo modasi, etnik va 

qadriyatlar modasi kabi turli lingvomadaniy bogʻlanishlarni ifodalaydi. Ularning dizayni, 

bezagi, ranglari va materiallari oʻz mamlakatlarining va etnik guruhlarining lingvomadaniy 

bogʻlanishlarini yoritadi. 

https://doi.org/10.47390/SPR1342V4I3Y2024N48

Tadqiqot metodologiyasi. Kiyimlar va ularning nomlari tarixiy antropologik 

tadqiqotlar uchun ham muhim bir obyekt hisoblanadi. Kiyimlar orqali tarixiy obroʻlarni, 

madaniy xususiyatlarni va xalqaro aloqalarni oʻrganish oʻzbek tilshunoslari uchun yuqori 

darajada ahamiyatga ega. Kiyim-kechak nomlarining metodologiyasi, ularni tanlash, tahlil 

qilish, va shakllantirish jarayonini oʻz ichiga oladi. Bu metodologiya kiyimlar va ularning 

nomlarini oʻrganish, ularning tarixiy, etnik, va madaniy kontekstlarini tahlil qilish va ularni 

tushunishga yordam beradi. Kiyim kechak nomlari, maʼlumot toʻplash va materiallarni 

oʻrganishni oʻz ichiga oladi. Bu bosqichda kiyimlar, ularning nomlari va unda paydo boʻlgan 

oʻzgarishlar, tarixiy maʼlumotlar, etnik va madaniy kontekstlar va boshqa maʼlumotlar 

toʻplandi. Ushbu tadqiqotda ochiq savollar bilan va oʻz-oʻzidan toʻldiriladigan soʻrovnomalar 

yuborish orqali shuningdek, ushbu soʻrovnomada 166 nafar ishtirokchi qatnashdi. Anketa 3 

qismdan iborat deomografik savollar, kiyim-kechak nomlari va ish joyida kiyiladigan maxsus 

kiyimlar. Tadqiqot ishida mavzuga oid falsafiy, pedagogik, psixologik ilmiy manbalar, 

pedagogik-ijtimoiy (test, anketa-sоʼrov, suhbat, kuzatish) va tajriba-sinov ishlarini оʼtkazish 

hamda olingan natijalarni оʼrganishda matematik va statistik qayta ishlash metodlaridan 

foydalanildi. 

Adabiyotlar tahlili. Kiyim kechaklar jahon tilshunosligida oʻziga xos oʻrin egallaydi, 

chunki ular odamlar bilan bogʻliq boʻlgan kommunikatsiya va insonlar oʻrtasidagi aloqalarni 

ifodalaydi. Ilk bor kiyim-kechak nomlari boʻyicha Oʻzbekistonda Muharram Asomutdinova 

oʻzining ilmiy ishida bir qancha maʼlumotlarni berib oʻtgan. Vohamizning turli viloyatlarida 

ham anʼanaviy kiyim-kechak nomlari yuzasidan ilmiy tadqiqotlar oʻtkazildi. Bulardan Buxoro 

anʼanaviy kiyim-kechak nomlari boʻyicha A.To‘rayev ham ilmiy izlanishlar olib borgan. U oʻz 

tadqiqotlarida koʻproq etnografik va kelib chiqish jarayonlariga urgʻu bergan. Davlatova S. 

“Oʻzbek kiyimlarining izohli lugʻati” nomli lugʻatida ham barcha manbalarni oʻz ichiga oladi. 

D.Raxmatullayev, U.Xodjayeva, F.Ataxanovlar “Libos tarixi” deb nomlangan darsligida 

davrlarga va qitʼalarga ajratib umumiy maʼlumot berib oʻtilgan. Undan tashqari mustaqillik 

yillaridan soʻng terminologiya sohasidagi ilmiy ishlar anchagina salmoqli natijalarga erishdi 

desak yanglishmagan boʻlamiz. Kiyim-kechak nomlarini tadqiqot sifatida uning obyekti sifatida 

D.Sodiqova, N.Sodiqova, Q.Jumayev, N.Binafsha, M.Ibragimovalar ilmiy izlanishlar olib 

borishgan. Bu tadqiqotlar kiyimlar, ularning nomlari, ularning tarixiy, etnik, va madaniy 

kontekstda qoʻllanilishi, ulardagi lingvistik va semantik xususiyatlarni, shuningdek, kiyimlar 

bilan bogʻliq turli oʻzbek tilidagi qissalar va adabiyotlarni ham oʻz ichiga oladi. 

Natija va muhokamalar. Kiyim-kechak tushunchasi jahon tilshunosligida oʻziga xos 

oʻrin egallaydi, chunki ular insonlar bilan bogʻliq boʻlgan kommunikatsiya va munosabatlarni 

ifodalaydi. Kiyimlar tarixiy, antropologik va sotsiologik oʻrganishlar uchun muhim manba 

sifatida qaraladi. Ularning oʻzgarishi va rivojlanishi tarixiy va antropologik tadqiqotlarga 

manba boʻlib xizmat qiladi. Liboslar haqida turli xil qarashlar, fikrlar, tavsiyalarning mohiyati 

bitta, u ham bоʼlsa, shaxsni mukammal qilib tarbiyalash. Kоʼrаmizki, shахsning jаmiyat vа 

millаt, хаlq vа Vаtаn mаnfааtlаri yоʼlidаgi fаоlligi insоn bilаn jаmiyatning kоmillik bеlgilаrini 

nаmоyish qilаdi. Kiyimlar xalqaro modaning bir qismi sifatida, turli madaniyatlarning taʼsirini 

oʻz ichiga oladi va ularni oʻzaro integratsiyasini namoyish etadi. Hozirgi oʻzbek adabiy tilidagi 

kiyim-kechakka oid soʻzlar uzoq tarixga ega. Ular jamiyat taraqqiyoti va turmushdagi 

oʻzgarishlarga mos ravishda tilning oʻz ichki imkoniyatlari va chetdan soʻz oʻzlashtirish orqali 

boyib borgan. Ularning koʻpchiligi hozirgi oʻzbek adabiy tilida mavjud boʻlsa, muayyan qismi 

oʻzbek shevalarida uchraydi. Ular shakl, maʼno va madaniy kontekst oʻrtasidagi murakkab 

munosabatlarni oʻzida mujassam etgan. Ularning nomlarini tahlil qilish vazifasi, materiali, kelib 

chiqishi, uslubi va ijtimoiy-madaniy ahamiyati bilan bogʻliqlikni aniqlashi mumkin.  

Kiyim shaxsiyatni aniqlashda va oʻz-oʻzini idrok etishda taʼsir qilishda muhim rol 

oʻynaydi. Kiyimlar shaxsiyatni ifodalash va oʻz-oʻzini bayon etish uchun eng koʻp ishlatiladigan 

vositadir, chunki kiyimlar insonlarning xarakteri, turmush tarzi, va insoniy gʻoyalarini 

ifodalaydi. Kiyim atamalari ijtimoiy tabaqani, mintaqaviy dialektlarni va oʻziga xos tildan 

foydalanishni aks ettirishi mumkin. “Sneakers” va “trainers” mintaqaviy farqlarni ifodalaydi, 

“purse” va “handbag” esa ijtimoiy sinf birlashmalarini koʻrsatishi mumkin. Har bir odamning 

oʻziga xos preferanslari, didi, va qiziqishlari bor. Kiyimlar shaxsiy taʼsir va qiziqishlarni 

ifodalash uchun katta imkoniyat yaratadi. Libos insonning ijtimoiy taassurotini ham ifodalaydi. 

Masalan, formal kiyimlar ish haqida rasmiy taassurot yaratishda, sport kiyimlar esa kishining 

sportiv va faol hayot koʻrsatishini ifodalaydi. Soʻrovnamalar natijasida shu narsa aniq boʻldiki, 

ishtirokchilar toʻgʻri kiyim kiyish masʼuliyat, malaka, bilim va kasbiylik kabi idrok etilgan 

sifatlarni yaxshilashi mumkinligiga ishonishdi. Bundan tashqari, erkak ishtirokchilar, odatda, 

bu narsaga oʻz-oʻzidan idrok etilgan atributlar va kiyimga atrof-muhitning eʼtibori taʼsir qiladi, 

deb taxmin qilishdi. Ayol ishtirokchilar munosib kiyim kiyish orqali koʻpgina xususiyatlarni 

yaxshilash mumkin deb oʻylamaganlar. Biroq, “konservativ xodimlar” ishda biznes 

kostyumlarini kiyish oʻzlarini professional his qilishlariga yordam beradi. Qarshi davlat 

universitetining Xorijiy tillar fakulteti talabalaridan olingan soʻrovnomalar natijasida shu narsa 

aniqlandiki, norasmiy yoki ishbilarmonlik kundalik kiyimlarini kiyish ishtirokchilarning 

doʻstona munosabatini yaxshilashi mumkin boʻlsa-da, norasmiy kiyim kiyish ishtirokchilarni 

ishbilarmonlik kiyimlarini kiyishdan koʻra kamroq javobgarlik his qilishlariga olib keldi. Natija 

shunday bоʼlishi kerakki, bоʼlgʻusi mutaxassis har qanday nazariy va amaliy muammoni 

ifodalay oladigan, uni yechishning yоʼllarini ilmiy yoki metodik jihatdan tahlil qilishni 

uddalaydigan eng munosib va muvofiq natijalarni topib, uning tоʼgʻriligini isbotlab bera 

oladigan bоʼlishi lozim.  

Xulosa. Xalq turmushining boshqa sohalari singari kiyim kechak nomlarini oʻrganish 

har bir millatning etnik tarixi va madaniyatini, uning boshqa xalqlar bilan oʻzaro aloqalarini 

tatbiq etish bilan chambarchas bogʻliqdir. Kiyim jamiyat moddiy va maʼnaviy madaniyatining 

tarkibiy qismidir. Baʼzi tadqiqotchilar kiyim uyalish hissiyoti sabab paydo boʻlgan desa, 

boshqasi oʻz tanasini bezash niyati sabab yuzaga keldi degan fikrlarni ifodalashdi. Kiyim va 

kiyinish tarixiy rivojlanish, ijtimoiy dinamika, madaniy qadriyatlar va hatto kognitiv 

jarayonlarni oʻrganish uchun qimmatli vosita boʻlib xizmat qiladi. Ular til va moddiy olam 

oʻrtasida koʻprik vazifasini oʻtaydi, insoniyat jamiyati va uning evolyutsiyasi haqida maftunkor 

tushunchalarni ochib beradi.  

Kiyim-kechak nomlarini tahlil qilish, ularning mazmuniy, tarixiy, madaniy, lugʻatlik, 

geografik va moda asoslari haqida izohlashga imkon beradi va ularni bir-biriga solishtirishga 

yordam beradi. Bu tahlil kiyim sohasidagi madaniy, ijtimoiy va sanʼatning bir qismi sifatida 

oʻzgarishlarga ega boʻlgan asosiy qismlarni taʼriflashda yordam beradi. 

